
“Коми Республикаса дінму да муниципальнӧйкостса тӧдчанлуна автомашина туйяс видзӧм бӧрся дінмусянь канму дӧзьӧр нуӧдан пӧрадок вынсьӧдӧм йылысь” Коми Республикаса Веськӧдлан котырлӧн 2012 вося моз тӧлысь 17 лунся 347 №-а шуӧмӧ вежсьӧмъяс пыртӧм йылысь 

Коми Республикаса Веськӧдлан котыр шуис:
1. Пыртны “Коми Республикаса дінму да муниципальнӧйкостса тӧдчанлуна автомашина туйяс видзӧм бӧрся дінмусянь канму дӧзьӧр нуӧдан пӧрадок вынсьӧдӧм йылысь” Коми Республикаса Веськӧдлан котырлӧн 2012 вося моз тӧлысь 17 лунся 347 №-а шуӧмӧ вежсьӧмъяс содтӧдын индӧм серти. 
2. Тайӧ шуӧмыс вынсялӧ сійӧс официальнӧя йӧзӧдӧм бӧрын дас лун кольӧм бӧрын.

Коми Республикаса Юралысь
                              
                     В. Гайзер

Сыктывкар

2013 вося моз тӧлысь 12 лун

295 №

Коми Республикаса Веськӧдлан котырлӧн
2013 во моз тӧлысь 12 лунся 

295 №-а шуӧм дорӧ

СОДТӦД

“Коми Республикаса дінму да муниципальнӧйкостса тӧдчанлуна автомашина туйяс видзӧм бӧрся дінмусянь канму дӧзьӧр нуӧдан пӧрадок вынсьӧдӧм йылысь” Коми Республикаса Веськӧдлан котырлӧн 2012 вося моз тӧлысь 17 лунся 347 №-а шуӧмӧ пыртӧм
ВЕЖСЬӦМЪЯС
“Коми Республикаса дінму да муниципальнӧйкостса тӧдчанлуна автомашина туйяс видзӧм бӧрся дінмусянь канму дӧзьӧр нуӧдан пӧрадок вынсьӧдӧм йылысь” Коми Республикаса Веськӧдлан котырлӧн 2012 вося моз тӧлысь 17 лунся 347 №-а шуӧмын:

Коми Республикаса дінму да муниципальнӧйкостса тӧдчанлуна автомашина туйяс видзӧм бӧрся дінмусянь канму дӧзьӧр  нуӧдан пӧрадокын:
1. 6 пунктӧ содтыны татшӧм мӧд абзац:
“Юридическӧй кывкутысьяс да ас вылӧ уджалысьяс серти планӧвӧй прӧверкаяс нуӧдан кадколастсӧ да подувсӧ, а сідзжӧ непланӧвӧй прӧверкаяс нуӧдан подувсӧ урчитӧма “Канму контроль (дӧзьӧр) да муниципальнӧй контроль нуӧдігӧн юридическӧй кывкутысьяслысь да ас вылӧ уджалысьяслысь инӧд дорйӧм йылысь” Федеральнӧй оланпасӧн.”.

2. Содтыны татшӧм  6.1 – 6.4 пунктъяс:
“6.1. Граждана серти планӧвӧй прӧверкаяс нуӧдӧм вылӧ подулӧн лоӧ Граждана серти прӧверкаяс нуӧдан быдвося планӧ найӧс пыртӧм, мый вынсьӧдсьӧ пӧрадок серти, мый урчитӧма Агентствоӧн урчитӧм пӧрадок серти лӧсьӧдӧм да вынсьӧдӧм канму дӧзьӧр нуӧдан административнӧй уджаланартӧн.

6.2.  Граждана серти прӧверкаяс нуӧдан быдвося планӧ пыртӧм вылӧ подулӧн лоӧ:
капитальнӧй стрӧйба объектъяс, туйвывса удж нуӧдӧм вылӧ объектъяс, туй сервис объектъяс, рекламнӧй конструкцияяс, инженернӧй коммуникацияяс, воӧдчанінъяс, лэччанінъяс, сибӧдчанінъяс да  мукӧд объект, кутшӧмъяс сулалӧны автомашина туйяслӧн кежӧд визьын да туйбердса визьясын, туй сервис объектъяс дорӧ йитчанінъясын, а сідзжӧ автомашина туйяс дорӧ мукӧд мога объектъяс сувтӧдӧм вылӧ кежӧд визьясӧн да туйбердса визьясӧн  гражданаӧн вӧдитчыны заводитан лунсянь куим во кольӧм;

 кежӧд визьясӧн да туйбердса визьясӧн, кор бырӧдӧны (разьӧны, нуӧны автомашина туйяслӧн кежӧд визьысь) капитальнӧй стрӧйба объектъяс, туйвывса удж нуӧдӧм вылӧ объектъяс, туй сервис объектъяс, рекламнӧй конструкцияяс, инженернӧй коммуникацияяс, воӧдчанінъяс, лэччанінъяс,  сибӧдчанінъяс да  мукӧд объект, мый сулалӧ автомашина туйяслӧн кежӧд визьын да туйбердса визьясын, гражданаӧн вӧдитчыны дугдӧм.

6.3. Граждана серти непланӧвӧй прӧверка нуӧдӧм вылӧ подулӧн лоӧ:

быть корӧмъяслысь аддзӧм торкӧм бырӧдӧм йылысь водзын сетӧм предписание  гражданинӧн збыльмӧдӧм кад кольӧм;

ньӧбасьысьяслысь инӧд торкӧм йылысь гражданалӧн шыӧдчӧмъяс да заявлениеяс Агентствоӧ воӧм (кор шыӧдчӧны граждана, кодъяслысь инӧдсӧ торкӧма);

Агентствоса юрнуӧдысьлӧн (юрнуӧдысьӧс вежысьлӧн) тшӧктӧд, мый лэдзӧма Россия Федерацияса Президентлӧн, Россия Федерацияса Веськӧдлан котырлӧн тшӧктӧмъяс серти да прокуратура органъясӧ воӧм материалъяс да шыӧдчӧмъяс кузя оланпасъяс збыльмӧдӧм бӧрся дӧзьӧр нуӧдӧм серти непланӧвӧй прӧверкаяс йылысь прокурорлӧн корӧм вылӧ подуласьӧмӧн;

гражданалӧн олӧмлы, дзоньвидзалунлы, автомашина туйяслы лёктор, а сідзжӧ природнӧй да техногеннӧй сяма виччысьтӧм лоӧмтор  лоны вермӧм;

гражданалӧн олӧмлы, дзоньвидзалунлы, автомашина туйяслы лёктор, а сідзжӧ природнӧй да техногеннӧй сяма виччысьтӧм лоӧмтор артмӧм.

6.4. Граждана серти канму дӧзьӧр нуӧдігӧн Агентстволысь административнӧй процедураяс да административнӧй удж нуӧдан кад, сьӧрсьӧн-бӧрсьӧн мунанног да пӧрадок урчитсьӧ канму дӧзьӧр збыльмӧдан административнӧй уджаланартӧн, мый лӧсьӧдӧма да вынсьӧдӧма урчитӧм пӧрадок серти Агентствоӧн тайӧ Пӧрадоксӧ артыштӧмӧн.”.
3. 9 пунктса 2 пунктувлӧн “р” пунктулын “(индӧм лоӧмторъяс урчитӧм лунсянь 3 уджалан лунысь оз сёрджык)” кывъяс вежны “но индӧм лоӧмторъяс урчитӧмсянь 24 часысь оз сёрджык)” кывъясӧн.
4. 12 пунктын “канму дӧзьӧр” кывъяс бӧрын содтыны “юридическӧй кывкутысьяс да ас вылӧ уджалысьяс серти” кывъясӧн.

Вуджӧдіс Христофорова Л.П., 4 051 пас

